
Мәктәп. 1934 ел.
Сугыш гомуми белем бирү мәктәбенен эшен үзгәртеп  коруны таләп итә. Сугышның беренче айларында ук Казан  шәһәре һәм район үзәкләрендәге кайбер  мәктәпләргә  эвакуацияләнгән  госпитальләр урнаша. 1941 елның 5 октябрендә  мәгариф работникларының Казан шәһәр  комитеты белән берлектә  утырышы үтә. 1941/42 уку елы башына, сугыш  кыенлыкларына  карамастан,  барлык  дәреслекләренең 65 % басылып чыга һәм мәктәпләргә җиткерелә. Сугыш  барлык укыту-тәрбия эшен  үзгәртеп коруны  таләп итә. 1941/42 уку елы  башына программаларга  үзгәртүләр кертелә.

1. 7-10 классларда тарих дәресләре арттырыла.

      а) 1812 елгы Ватан сугышы 

      б) 1918-1920 еллардагы гражданнар сугышы   темалары  тирәнрәк  өйрәнелә.

2. Рус  теле  һәм әдәбияты  дәресләрендә хәрби-патриотик тәрбия  бирүче әсәрләр өйрәнелә.

3. Класстан тыш хәрби-оборона чаралары, физкультура түгәрәкләре оештырыла. 

1941 елның 24 октябреннән хәрби-физик  хәзерлеккә 1-10 класс укучылары   тартыла. 
Сугыш еллары укучылары

10 сыйныф-1941
Сугыш кыенлыклары аркасында  балаларны  мәктәпкә  тарту кыенлаша. Аеруча авыр яшәүче  фронтовик балаларын өс-баш һәм аяк киемнәре белән тәэмин итү  всеобуч  фонды аша алып барыла. Укучыларны мәктәптә кайнар аш белән  тәэмин итү өчен мәктәп  яны участоклары  һәм  терлекчелек хуҗалыклары оештырыла.

Сугыш елларында укучылар мәктәптә укудан тыш бик күп эшләргә тартылалар. Колхоз  кырларында эшлиләр,   предприятиеләрдә әти-абыйларын алмаштыралар, тимурчылык  әше белән шогыльләнәләр,  ярдәмчесез калган фронтовик семьяларының  ойләрен җыештыралар, утын яралар, паек  икмәген алып киләләр. Җәй көне дару үләннәре җыялар, металлолом тапшыралар,  госпитальләргә шефлык итәләр. Укучылар сугышчылар һәм азат  ителгән районнар өчен әйбер җыюда актив  катнашалар.


Архивта сакланган приказлар кенәгәсе, 1940-1944 елларда педсовет беркетмәләре аша мәктәптә укытылган фәннәр, укучыларның белем сыйфаты турында нәтиҗәләр чыгарырга мөмкин. Нинди авыр еллар  булуга карамастан укучылар якшы  һәм бик яхшы  билгеләренә укыганнар. Мәсәлән, Бөек  Ватан сугышында һәлак  булган Вакыйф Җәләев  бары  тик яхшы  һәм бик  яхшы  билгеләренә генә мәктәпне тәмамлаган.

Сапунов Макар Ильич. 1нче чыгарылыш укучысы. Октябрь революциясе ордены кавалеры.

Яңа ел бәйрәме. 1944ел.


Приказлар кенәгәсендә 1941 елның көзендә  бик күп яңа укытучыларның эшли  башлавы күренә. Болар сугышка киткән укытучыларны алмаштыралар . Укытучылар дәресләрдән  соң  халык арасында  агитация-пропаганда эше  алып барганннар. Укуны ташлаган укучыларның өйләрендә булып, кулдан  килгәнчә аларга  ярдәм иткәннәр. Мәктәп  бакчасына утырту  өчен бәрәңге борыны алып килү дә укучылар һәм укытучылар өстенә төшкән.

Сугышның беренче көненнән үк укучылар тимер юлны кардан чистарту,   киез итек фабрикасына фронттан кире кайтарылган итекләрне ташуга тартылалар. 

1943 – 1945 елларда мәктәп тирәсе укытучылар һәм укучылар көче ярдәмендә рәшәткә белән әйләндереп алына. Сугыш елларында ук инде интернат бинасында (хәзер  аның урынында “Зилант”) агач һәм тимер мастерскойлары, столовая, яшәү өчен бүлмәләр булдырыла. Мәктәптә физкультура - спорт эшенә зур игътибар бирелә. 1947 елда мәктәпнең спорттагы уңышлары республика күләмендә таныла. 
Сугыш елларында, 1941 елның 12 августында Казаннан Кукмарага 2786 нчы номерлы эвагоспиталь күчеп килә. Госпиталь Кукмара №1 урта мәктәбе классларына да урнаштырыла. Аның беренче начальнигы икенче ранг хәрби табиб Николай Лаптев, ә соңгы вакытта беренче ранг хәрби табиб Погосян була. Мәктәптә укучылар саны кими, алар интернат бинасына күчерелә. Тиздән госпиталь беренче яралыларны кабул итә. Мәктәп укучылары сугышчылар алдында концертлар куялар, авыр яралыларның туганнарына хатлар язалар. 

Сугыш елларында мәктәп  укучылары уку әсбаплары белән тулысынча  тәэмин ителмиләр. Мәктәпкә ягулыкны ат белән урманнан укучылар һәм укытучылар алып кайталар.1943 – 1944 уку елына, госпиталь фронтка ияреп киткәннән соң,  мәктәпне укырга хәзерлиләр,  госпитальдән соң мәктәпнең тәрәзәләре фанер белән капланып кала, штукатарка җимерелә, түбәдән су үтә.  1942 елда мәктәпкә директор итеп билгеләнгән Хайруллин Хаким Галиевичка мәктәпне тәртипкә китерү өчен бик күп көч куярга туры килә. 

Сугыш тәмамланганнан соң, Кукмарада яраларын төзәтеп сугышка киткән сугышчылардан бик күп рәхмәт хатлары килә. Сугышчыларның күбесе Украина һәм Белоруссиядән булган. 

Бөек Ватан сугышы укытучыларны да читләп узмаган, мәктәпнең 6 укытучысы, сугышта  дошманны җиңүгә зур өлеш керткән.  Алар арасында Салимов Харис, Вайсов Әхмәт абый кебек яу кырында ятып калучыларда бар. Сугышка кадәрге чыгарылышлардан фронтларда һәлак булучылар:

	№ п/п
	
	1936/37 
уку елы
	1937/38 
уку елы
	1938/39 
уку елы
	1939/40
 уку елы
	1940/41 
уку елы

	1

	Укучылар саны
	10
	22
	19
	23
	15

	2
	Сугышта һәлак булганнар
	2
	5
	4
	5
	3


Сугыш елларында эшләгән директорлар:
1. Әминов Гаяз 1942 елның маенда сугышка китә

2. Гиматов Малик Гиматович (1942 май-сентябрь)

3. Вайсова Ашрапямал 1942 8.09 – 26.09
4. Хайруллин Хаким Галеевич 1942 26.09 – 1.09.76

Хәйруллин Хәким Гали улы
Хезмәт ветераны, РСФСР мәгариф отличнигы, РСФСР һәм ТАССРның атказанган укытучысы

1942 – 1976 елларда мәктәп директоры
Завуч: Сайфетдинова Мөнирә , тарих укытучысы

Укытучылар:
Рус теле:                Кузнецова Клавдия Ивановна,
                Султанова Роза Султановна

Татар теле:             Каримуллина Җиһан Гариповна
Математика:           Валиуллина Марзия

Физика:                   Богданова Энҗе Гатиевна
                                 Самигуллина Әсмә Самигулловна

Химия:                    Айдашёв Х.

Биология:                Галиева Хәлимә Мухарлямовна
Немец теле:             Шалова Зоя Максимовна (1942 елдан тәрҗемәче булып    фронтка китә.
Виль Даниель

Хәрби хәзерлек:       Баранов
                                   Азин Константин

                                  Ярмиев Закир
                                   Минемуллин Нурулла

Башлангыч 
сыйныф
укытучылары:           Гиматова Бәдәр
    Минкашева Рокыя

    Якиева Бибинур

     Газизова Зифа

     Вайсова Ашрапямал

     Ахметзянова Малика

“Җиңү өчен” оборона фондына 1943-44 уку елында 3700 сум, Орел өлкәсенә ярдәмгә 2059 сум акча җыелган.
1600 кг металл ватыклары җыеп тапшырылган

Сугышта һәлак булган укытучылар:

1.Салимов Харис Хабибуллович

1942 елның апреленда сугышка китә. 1944 елның августында һәлак булган һәм Тирасполь шәһәре янында күмелгән.

2. Вайсов Әхмәт. 1943 елда Севастополь янында һәлак булган.

Сугышта һәлак булган укытучылар.

Сугышта һәлак булган укучылар:

Җәләев Накип

Хөсаенов Әхсән

Сабирҗанов Нурислам

Сафаров Султан

1941 елның җәендә үк мәктәп укытучылары һәм I – II чыгарылыш укучылары фронтка китә башлыйлар. 1941-1942 уку елында укулар октябрь аенда гына башлана. Мәктәпкә госпиталь урнашу сәбәпле, класслар түбәндәге биналарга урнаштырыла.

1. Муса Җәлил һәм Ленин урамнары кисешкән урындагы йортта (Хәзерге Боз сараена каршы якта)
Әхмәт Вайсов һәм Гаяз Әминов.

[image: image9.jpg]



2. Мәктәп интернаты (Хәзерге “Зилант” урыны)

3. Туеш авылы мәктәбе ( Хәзерге Туеш кибете урынында)

Сугыш башлангач егетләр армиягә алына, кызлар гаиләдә олы кеше булып калгач, эшкә урнашалар, әти-абыйларын алмаштыралар. 8 нче класста 10 гына укучы кала. Барлык классларда хәрби хәзерлек төп предмет итеп кертелә. Апрелҗ аенда барлык укучылар ПВХО нормаларын тапшырып значоклар алганнар, мәктәптә БГСО түгәрәкләре эшләгән.
1-4 һәм 5-8 класс укучылары белән хәрбиләштерелгән походлар оештырыла.

1942 елның язында Кукмарадан госпиталь күчеп киткәч, 1942-1943 уку елыннан башлап, мәктәп үз бинасына күчем эшли башлый. Ягулук җитмәү сәбәпле классларда бик салкынбула, савытларда кара бозланып ката, укучылар дәрестә кышкы киемнән утыралар. Укучыларны мәктәпкә тарту өчен укытучыларга бик күп көч куярга туры килә. Балалар ярымач, еш кына өс киемнәре булмау сәбәпле укучылар мәктәпкә килмиләр. 1943-1944 уку елында мәктәп 5 укучыга итек, 4 укучыга бияләй, 1 укучыга палҗто белән ярдәм иткән. Киемнере булмау сәбәпле мәктәпкә йөрмәүче 5 укучыны укытучылар өйләренә барып укытканнар. Ата-анасыз калган 4 укучыны балалар йортына урнаштырганнар. 1944-1945 уку елында 15 кешелек интернат ачылган. Мәктәптә буфет оештырылып, һәр укучыга 50 грамм икмәк бирелгән.

Кәгазь, дәфтәр дәреслекләрнең җитмәве эшне катлауландырган. Авырлыкларга карамастан, мәктәп эшләгән, укучылар тырышып укыганнар. 1944-1945 уку елында түбәндәге күчеш имтиханнары үткәрелгән:
1941 елгы чыгарылыш укучылары.
4 класс:       рус теле

татар теле

арифметика

география

5 класс:       рус теле һәм әдәбияте

татар теле һәм әдәбияте

арифметика

хәрби хәзерлек

   6 класс:       рус теле һәм әдәбияте

татар теле һәм әдәбияте

алгебра 

геометрия

биология

хәрби хәзерлек

7 класс:       рус теле һәм әдәбияте

татар теле һәм әдәбияте

алгебра 

геометрия

зоология

география

физика

хәрби хәзерлек

8 класс:     рус теле һәм әдәбияте

татар теле һәм әдәбияте

алгебра 

геометрия

анатомия

физика

немец теле

хәрби хәзерлек

Сугыш елларында мәктәптә төрле түгәрәкләр эшли, морза әлифбасын өйрәнү, ату, телефон, спорт түгәрәкләренә игътибар зур була. Хор, драмтүгәрәккә укучылар бик теләп йөриләр. Укытучылар һәм укучылар якын-тирә авылларда концертлар спектаклҗьләр куялар. Мәктәп укучылары көз көне колхозга зур ярдәм күрсәтәләр. 
1941-1942 уку елында 8 нче класс укучылары исемлеге:

Гайнанов

Галеева Рәисә

Зарипова

Ситдикова

Хамидуллин Ф.

Шарипов Зиннур

Гарифуллина Хәлимә

Гатина Сафура

Мубаракова

Хасанова

1942-1943 уку елында Гайнанов, Ситдикова, Хасановалардан башкалар,  9 нчы класста укыганнар. Укучылар аз булу сәбәпле 10 нчы класс җыелмаган.


Сугыш елларында Кукмарада чыккан “ Большевик” газетасына мәктәпнең башлангыч комсомол оешмасы секретаре Капилов түбәндәге мәкаләне яза:

Безнең бүләк.

Без үз Ватаныбыз чиксез мәхәббәт белән яратабыз. Котырынган немец – фашистлар Ватаныбызга Һоҗум иткән бу чорда, бөек совет иле гражданнары, барысы да бердәм теләк бәлән, дошманны тар-мар итү теләге белән яналар. Шуның өчен барлык совет халкы ил оборонасын ныгыту фондына бүләкләр тапшыралар. Без, Кукмарадага беренче номерлы урта мәктәп укытучылар коллективы фашист корткычларын тәмам җиңгәнчегә кадәр ай саен берәр көнлек хезмәт хакыбызна оборона фондына бүләк итәбез. Күп кенә иптәшләр дәүләт займы облигацияләрен оборона фондыны бирәләр. 10 нчы августта, без коллектив белән субботникка чыктык. Аннан килгән акчаны оборона фондына тапшырдык. Барлык укытучылар белән 21-26 августта “Кызыл Кукмара” колхозында урып җыюда эшләдек. Коллектив алда торган бурычларны аңлап, яңа уку елына хәзерлек белән бәйләнгән чараларны үткәрүдә дә мәктәпкә һәръяклап булышлык күрсәтә. Укучылар торагына беркадәр ремлнт кирәк иде. Ул да укытучылар көче белән үткәрелде.
Мәктәп директоры Хайруллин Хәким Галеевичның 1945 нчы елда август киңәшмәсендә сөйләгән чыгышыннан: 
“Миңа, директор буларак, завхоз эшен дә башкарырга туры килде. Көннәр буена колхозда булырга, ягулык турында кайгыртырга кирәк иде.

Кәгазь җитмәү эшебезгә комачаулый. Укучыларга зур таләпләр куябыз, ә дәфтәр белән тәэмин итә алмыйбыз. Укучы башына елга 15 дәфтәр урынына 3 дәфтәр генә бирә алабыз.

Мәктәпкә берничә генә газета бирелде. Яңа уку елында һәр укытучы газетага язылырлык булсын иде”

Сугыш еллары никадәр авыр булмасын, мәктәп балалары күңелендә җылы хисләр калдырган, мәктәпнең сугыш елларындагы укучысы, учком секретаре, 1976 – 1992 елларда шушы мәктәпнең директоры Якупов Р.Я. ул еллеар турында: “ Сугыш елларында бердәнбер информация чыганагы мәктәп булды. Мин мәктәпкә дәртләнеп йөрдем, уку җиңел бирелде. Ял көннәрендә дә мәктәпкә барасы килә иде”,- ди.

Димәк, мәктәп еллары, ул  нинди чорга туры килсә дә, матур хатирәләре, уңыш – сөенечләре белән кешеләрнең күңелендә мәңгегә кала.Еллар үткән саен ул сагындыра, юксындыра. Чөнки, мәктәп еллары иң матур еллар, ә анда табылган дуслар иң тугры дуслар.

Кукмарада обелиск ачу тантанасы.

